
Arsenal 2009/10:
Inntøkur: 2,3 milliardir krónur
Útreiðslur: 1,6 milliardir krónur
Úrslit = 600 milliónir krónur

Man United 2009/10:
Inntøkur: 2,6 milliardir krónur
Útreiðslur: 2,2 milliardir krónur
Úrslit = 400 milliónir krónur

Chelsea 2009/10:
Inntøkur: 1,8 milliardir krónur
Útreiðslur: 2,2 milliardir krónur
Úrslit = - 400 milliónir krónur

Man City 2009/10:
Inntøkur: 1,3 milliardir krónur
Útreiðslur: 3 milliardir krónur
Úrslit = - 1,7 milliardir krónur

Feløg kunnu bara brúka tað tey 
fáa inn í atgongumerkjasløu, 
stuðulsavtalum og sjónvarps­
rættindum

Feløg hava til 2018 at fáa 
javnvág í inntøkur í mun til 
útreiðslur

Feløg kunnu í mesta lagi hava 
eitt samlað undirskot upp á 350 
milliónir frá 2011 til 2014

Frá 2014 til 2017 kann samlaða 
undirskotið ikki verða meir enn 
250 milliónir

Feløg kunnu brúka pengar 
upp á leikvøll, venjingarstøð og 

ungdómas arbeiði uttan at tað 
telur við í ársrokniskapinum

Club Financial Control Panel 
(CFCP) er sett á stóvn fyri at 
tryggja at øll feløgini fylgja FFP

Feløg kunnu verða revsaði við 
eina bót, missa stig í heimligu 
kappingini, fáa forboð fyri at 
keypa leikarar og í ringasta falli 
verða útihýst úr evropskum fót­
bólti. UEFA kann á fyrsta sinni 
revsa feløg í kappingarárinum 
2014/15.

Eigarar kunnu ikki strika 
undirskot úr engnum lumma.

Premier league

Newcastle bjargar á strikuni
Newcastle hevur í ár bjargað seks ferðir á strikuni.
Tað er meir enn nakað annað felag.
(Twitter: OptaJoe)

Toppskjúttar
Robin van Persie (31 mál), Wayne Rooney(19 mál) og 
Demba Ba(16 mál) eru teir leikararnir, ið hava skotið flest 
mál í Premier League í árinum 2011. (Twitter: OptaJoe)

Enska Barclays Premier League
nr. 	 lið	 dystir	 vunni	 javnt	 tapt	 mál	 stig

1 	 Manchester City 	 13 	 11 	 2 	 0 	 43-12 	 35 
2 	 Manchester United 	 13 	 9 	 3 	 1 	 30-13 	 30
3 	 Tottenham 	 12 	 9 	 1 	 2 	 26-16 	 28 
4 	 Newcastle 	 13 	 7 	 5 	 1 	 19-12 	 26
5 	 Chelsea 	 13 	 8 	 1 	 4 	 28-17 	 25 
6 	 Liverpool 	 13 	 6 	 5 	 2 	 17-12 	 23
7 	 Arsenal 	 13 	 7 	 2 	 4 	 26-23 	 23 
8 	 Aston Villa 	 13 	 3 	 7 	 3 	 16-17 	 16
9 	 Everton 	 12 	 5 	 1 	 6 	 15-16 	 16 
10 	 Norwich 	 13 	 4 	 4 	 5 	 19-21 	 16
11 	 Queens Park Rangers 	 13 	 4 	 3 	 6 	 14-24 	 15 
12 	 Stoke 	 13 	 4 	 3 	 6 	 13-23 	 15
13 	 Swansea 	 13 	 3 	 5 	 5 	 12-16 	 14 
14 	 West Bromwich 	 13 	 4 	 2 	 7 	 12-20 	 14
15 	 Fulham 	 13 	 2 	 6 	 5 	 15-16 	 1 
16 	 Sunderland 	 13 	 2 	 5 	 6 	 15-15 	 11
17 	 Wolverhampton 	 13 	 3 	 2 	 8 	 13-23 	 11 
18 	 Bolton 	 13 	 3 	 0 	 10 	 19-31 	 9
19 	 Wigan 	 13 	 2 	 3 	 8 	 12-24 	 9 
20 	 Blackburn 	 13 	 1 	 4 	 8 	 17-30 	 7

og sambandið millum eigarin, Sheik 
Mansour úr Abu Dabi, og fyri­
tøkurnar úr Miðeystri.

CFCP hevur tí eisini til upp­
gávu at tryggja, at virðið á eini 
stuðulsavtalu samsvarar við virðið 
á tí sum verður stuðla. Fyrsta upp­
gávan verður so at staðfesta um 
avtalan hjá Eithad við Manchester 
City samsvarar við marknaðarvirðið 
á eini slíkari avtalu.

Tey søgusíku
kunnu fáa fyrimun
Arsenal, Liverpool og Manchester 
United koma ikki at fáa stórvegis 
trupulleikar við at verða kapp­
ingarfør við nýggju reglugerðini. 
Arsenal og Manchester United 
hava lagt fram ársrokniskap við 
yvirskotið á ávíkavist 600 og 400 
milliónir krónur.

Manchester United hevur eitt 
inntøku grundarlag, sum er størri 
enn hjá øllum hinum liðnum. 
Teir høvdu í kappingarárinum 

2009/10 eina inntøku upp á næstan 
tríggjar milliardir, meðan Arsenal 
hevur áleið 2,3 milliardir í inntøku, 
men væl minni útreiðslur enn 
Manchester United.

Arsenal verður rikið á einum 
burðardyggum grundarlagi og fel­
agið kemur ongar trupulleikar at 
fáa av nýggju reglugerðini. Man­
chester United er í somu støðu, 
men hevur eina risa skuld, ið skal 
gjaldast niður. Talan er um eina 
sokallaða sunna skuld, tí felagið 
er í eini støðu har tað ikki hevur 
trupulleikar at gjalda móti skuldini, 
men ársúrslitini kundu verið yvir 
eina hálva milliard betri pr ár, um 
felagið ikki var í skuld.

Liverpool 
Liverpool var um at fara á heysin 
orsaka av skuldini, ið gomlu eigarnir 
høvdu sett felagið í. Fyri einum góð­
um ári síðan tóku nýggir eigarar 
yvir og strikaðu skuldina. Liverpool 
hevur tó ein stóran trupulleika og 

tað er at Anfield bara tekur 45.000 
áskoðarar og tí hevur felagið eitt 
væl minni inntøkugrundarlag enn 
Arsenal og Manchester United.

Tað, sum talar fyri Liverpool 
er, at felagið við einum nýggjum 
leikvølli ikki hevði havt stórvegis 
trupulleikar við at fylt ein leikvøll 
við 60.000 ella 70.000 áskoðarum. 
Felagið hevur tí góðar møguleikar at 
økja um sítt inntøku grundarlag.

Liverpool og Manchester United 
hava eisini gjøgnum tíðina saman 
við Arsenal fingið nógv viðhalds­
fólk kring heimin og tað er eisini 
ein fyrimunur fyri tey, ið mun til 
Chelsea og Manchester City. 

Ikki fleiri Fulham, Chelsea 
og Manchester City
Nýggja reglugerðin kemur vónandi 
at fáa skil á evropsiskan fótbólt, 
men í framtíðini verður tað ikki 
møguligt hjá feløgum at vinna seg 
fram við einum ríkum eigara, sum 
stuðlar. Tað fer í framtíðini ikki at 
verða møguligt hjá feløgum at vinna 
seg fram sum Fulham, Manchester 
City og Chelsea hava gjørt.

Hinvegin, so fara vit heldur ikki 
at síggja feløg skrambla saman sum 
Leeds og Portsmouth. Feløg mugu 
nú økja um inntøkurnar um tey 
skulu økja um útreiðslurnar. 

Manchester City skal nú finna 
ein hátt at økja um inntøkurnar um 
teir skulu halda fram við at brúka 
líka nógvar pengar, sum teir gera 
í løtuni. Liverpool hevur hinvegin 
eitt størri inntøkugrundarlag, um 
teir fáa eitt nú nýggjan leikvøll.

Financial Fair Play kann fáa 
stóran ávirkan á hvussu framtíðin 
í Premier League og evropskum fót­
bólti kemur at síggja út.

Keldir: (Sky Sports, BBC, UEFA)

trondur@sosialurin.fo

Oddaliðið Manchester City 
spældi javnt á Anfield. Vincent 
Kompany legði Manchester City 
á odda tá ein hálvur tími var 
leiktur, men bara ein minutt ella 
tveir seinni javnaði heimaliðið. 
Liverpool miðvallarin, Charlie 
Adam, royndi seg við skoti, sum 
umvegis ein Manchester City 
verjuleikara snýtti Manchester 
City málverjan.

Sir Alex Ferguson var í 
øðini eftir 1-1 javnleikin á Old 
Trafford móti Newcastle. Javier 
Hernandez legði Manchester 
United á odda áðrenn Newcastle 
fekk brotsspark, sum ikki var 
brotsspark og tí var Sir Alex í 
øðini. Demba Ba skoraði upp á 
brotssparkið. Newcastle fekk 
eisini Jonas Gutierrez útvístan 
tíggju minuttir fyri tíð.

Tottenham vann 3-1 á útovølli 
móti WBA. Emmanuel Adebayor 
skoraði tvey annan dystin á 
rað fyri Totenham í Premier 
League.

Arsenal miðverjin, Thomas 

Vermaelen, skoraði í báðum 
endum, tá Arsenal og Fulham 
deildu stigini á Emirates leikvøll­
inum. Hann gjørdi fyrst sjálvmál 
og løtu seinni javnaði hann. 

Chelsea vann 3-0 á heimavølli 
móti Wolverhampton. John 
Terry, Daniel Sturridge og Juan 
Mata skoraðu fyri heimaliðið.

Steve Bruce er undir trýsti, 
eftir at Sunderland tapti móti 
botnliðnum Wigan í evstu løtu á 
Stadium of Light.

Blackburn er í stórum 
trupulleikum og liggur nú niðast 
eftir at liðið tapti 3-1 móti Stoke 
á Britannia Stadium.

Bolton fekk ein mann út­
vístan í fyrra hálvleiki og megn­
aði ikki at halda Everton frá 
fatinum, sum vann 2-0.

Tað var legendan Grant Holt, 
sum enn eina ferð skoraði avger­
andi málið fyri Norwich, sum 
vann 2-1 á QPR.

Einki mál kom í dystinum 
millum Swansea og Aston Villa.

trondur@sosialurin.fo

Premier League 
vikuskiftið

Leikarar og áskoðarar vísa sína virðing fyri Gary 
Speed, sum var funnin deyður sunnumorgunin. 

Landsliðsvenjarin hjá Wales var bara 42 ár

Financial Fair 
Play (FFP):


